
Gobernu Batzordeak salbuespenezko neurriak hartu ditu alarma-egoeran prestazio-eskaerak onartzeko. 
 
 
2020ko apirilaren 14eko Gobernu Batzordeak, aho batez, eta instituzioetako eta sindikatuetako ordezkari 
guztien babesarekin, bazkideen ordezkariak, erabaki zuen:  
 
Inguruabarrak kontuan hartuta, eta COVID-19ak eragindako osasun-krisia kudeatzeko alarma-egoera 
deklaratzen duen martxoaren 14ko 463/2020 Errege Dekretuak ezarritako alarma-egoera indarrean egotearen 
ondorioz, komenigarritzat jotzen da salbuespenezko neurri iragankor jakin batzuk hartzea, agintari publikoek 
hartutako neurriek izan ditzaketen ondorioak minimizatzen saiatzeko, bereziki pertsonen higikortasun  
murrizketei buruzkoak, joan den martxoaren 14tik aplikagarriak direnak, eta, ondorioz, prestazioak izapidetzeko 
Erakundera joan ezin izan badira, Erakundeko bazkide direnentzat 2020ko urtarrilaren 1etik 2020ko apirilaren 
9ra, bi data horiek barne, une horretan indarrean dagoen Erakundearen Prestazioen Erregelamenduan 
araututako prestazioetarako eskubidea sortzeko baldintzak betetzen dituztenentzat.  
 
Horrez gain, eta kontuan hartuta 2020ko apirilaren 1eko bileran prestazioen kalkuluari aplikatu beharreko 
interes-tasari buruz adostutako Prestazioen Erregelamenduaren aldaketak, Eusko Jaurlaritzak onartua, 2020ko 
apirilaren 10etik izango ditu eraginak, hori guztia Finantza Politikako zuzendariaren 2020ko apirilaren 6ko 
20/2020 Ebazpenarekin bat etorriz. Ebazpen horren bidez, aldaketa hori onartu eta Euskadiko Borondatezko 
Gizarte Aurreikuspeneko Erakundeen Erregistroan inskribatzea onartu zen. Prestazio jakin batzuk izapidetzeko 
grazia-aldi bat proposatzen da, 2020ko apirilaren 9ra arte, data hau barne, indarrean dagoen Prestazioen 
Erregelamenduko prestazioak kalkulatzeko interes-tasaren aplikazioa errazteko.  
 
Horregatik guztiagatik, merkatuen egoera eta Erakundearen eta bere bazkideen interesak kontuan hartuta, 
ELKARKIDETZAKO Gobernu Batzordeak:  

 
ERABAKI DU:  
 
“1. 2020ko apirilaren 9ra arte indarrean dagoen Erakundearen Prestazioen Erregelamenduan jasotako 

interes-tasa teknikoa aplikatzea honako baldintza hauek betetzen dituzten bazkideei:  
 

a) 2020ko apirilaren 9ra arte indarrean dagoen Prestazioen Erregelamenduaren 10. artikuluan jasotako 
baldintza guztiak betetzea, 2020ko urtarrilaren 1etik 2020ko apirilaren 9ra bitarteko epearen 
barruan, bi data horiek barne.  

b) Prestazio eskaera, denbora tarte honen barruan sinatzea, 2020ko apirilaren 14 eta agintari 
eskudunek alarma-egoera kendu eta hamabosgarren (15º) eguna.  

 
2. Neurri honen berri ematea erakundeko bazkideei, 2020ko apirilaren 14an. Horretarako, dagokion 

jakinarazpena jarriko da erakundearen webgunean, eta banakako jakinarazpena bidaliko zaie, erakundeak 
duen informazioari erreparatuta, aurreko 1. puntuan jasotako akordioak zuzenean eragin diezaiokeen 
bazkideei.  
 

3. Erakundearen kudeaketaren eta administrazioaren esparruan beharrezkoak diren barne-neurriak hartzea, 
salbuespenezko neurri hau aplikatuz eskatzen diren prestazioak behar bezala izapidetzeko.”  

 


